BOSNA I HERCEGOVINA 

FEDERACIJA BOSNE I HERCEGOVINE

SREDNJOBOSANSKI KANTON 

OPĆINSKI SUD U TRAVNIKU 

Broj: 51 0 I 143110 18 Kom 

Travnik, 02.10.2020. godine 

Općinski sud u Travniku, stručni saradnik Aida Peco, u izvršnom postupku tražioca izvršenja JKP “Vitkom” Vitez, ul. Kralja Tvrtka b.b., Vitez protiv izvršenika 
Salem Mujkić, Vranjska bb, Vitez radi naplate novčanog potraživanja u iznosu 
od 49,60 KM, donio je dana 02.10.2020. godine sljedeće: 

RJEŠENJE

Postupak izvršenja određen Rješenjem ovog suda broj 51 0 I 143110 18 Kom 
od 28.08.2018. godine se obustavlja i ukidaju sve provedene izvršne radnje.

Obrazloženje
Tražilac izvršenja je dana 19.07.2018. godine podnio prijedlog za izvršenje protiv izvršenika, radi naplate novčanog potraživanja u iznosu od 49,60 KM, a na temelju vjerodostojne isprave-računa za pružene komunalne usluge.

Sud je dana 28.08.2018. godine usvojio prijedlog u kojem je kao sredstvo izvršenja predložen popis, pljenidba, procjena i prodaja pokretnih stvari izvršenika.

Sudski izvršilac je zapisnikom od 19.06.2019.godine popisao pokretne stvari na adresi izvršenika i procijenio ih u vrijednosti od 1000,00 KM.

Kako je dana 13.09.2019.godine prva prodaja pokretnih stvari bila bezuspješna, Sud je po prijedlogu tražioca izvršenje odredio drugu prodaju pokretnih stvari izvršenika za 
dan 07.08.2020. godine, o čemu je uredno obavijestio stranke. Prodaja se održala u zgradi suda. Druga prodaja nije uspjela.

Odredbom člana 131. stav 3. Zakona o izvršnom postupku(„Službene novine FBiH“ broj 32/03, 52/03, 33/06, 39/06, 39/09 i 46/16-u daljem tekstu: ZIP) propisano je da zahtjev sudu za zakazivanje novog ročišta stranka može podnijeti u roku od osam dana od održavanja neuspjelog ročišta, dok je stavom 5. istog člana propisano da će sud obustaviti postupak ako ni jedna stranka ne predloži održavanje drugog javnog nadmetanja u propisanom roku ili ako se stvari ne uspiju prodati na drugom javnom nadmetanju, odnosno putem neposredne pogodbe. S obzirom da se pokretne stvari izvršenika nisu uspjele prodati na drugom ročištu sud je donio odluku kao u izreci ovog rješenja u skladu sa članom 131. ZIP-a i presudom Kantonalnog suda Novom Travniku 
broj 51 0 P 022062 17 Gži od 22.02.2017.godine.

 








Stručni saradnik

Aida Peco
Pouka o pravnom lijeku:

Protiv ovog rješenja može se izjaviti prigovor u roku od osam dana od dana prijema istog. Prigovor se podnosi ovom sudu, u dovoljnom broju primjeraka za sud i stranke u postupku.
